
ವೇದಪುರುಷಪ್ರೋಕ್ತಂ ಶಿವತತ್ತ್ವೋಪದೇಶಂ

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ವೇದಪುರುಷಃ
ಯೋ ವೇದಾದೌ ಸ್ವರಃ ಪ್ರೋಕ್ತೋ ವೇದಾಂತೇ ಚ ಪ್ರತಿಷ್ಠಿತಃ .
ತಸ್ಯ ಪ್ರಕೃತಿಲೀನಸ್ಯ ಯಃ ಪರಃ ಸ ಮಹೇಶ್ವರಃ .. 399..
ನಾನ್ಯೋ ಮಹೇಶ್ವರೋ ಜ್ಞೇಯೋ ರೂಢ ಏವ ಸ ಶಂಕರಃ .
ಸ ಪರಃ ಸರ್ವದೇವೇಷು ದ್ವಿಜಾ ಧ್ಯೇಯಃ ಸ ಏವ ಹಿ .. 400..

ಸರ್ವಕರ್ತಾ ಸರ್ವಸಾಕ್ಷೀ ಶಿವ ಏವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 401..

ಸರ್ವಶ್ರುತಿಶ್ರುತೋ ನಿತ್ಯಃ ಸಾಂಬ ಏವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 402..

ಸರ್ವಶ್ರುತಿಶ್ರುತೋ ನಿತ್ಯೋಃ ರುದ್ರ ಏವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 403..

ಸರ್ವಶ್ರುತಿಶ್ರುತೋ ನಿತ್ಯಃ ಸೋಮ ಏವಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 404..

ಸರ್ವಶ್ರುತಿಶ್ರುತೋ ನಿತ್ಯಸ್ತ್ರ್ಯಕ್ಷ ಏವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 405

ಸರ್ವಶ್ರುತಿಶ್ರುತೋ ನಿತ್ಯಃ ಸ್ಥಾಣುರೇವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 406..

ಸರ್ವಶ್ರುತಿಶ್ರುತೋ ನಿತ್ಯಃ ಶಂಭುರೇವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 407..

ಸರ್ವಶ್ರುತಿಶ್ರುತೋ ನಿತ್ಯಃ ಶರ್ವ ಏವ ಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 408..

ಸರ್ವಶ್ರುತಿಶ್ರುತೋ ನಿತ್ಯೋ ಭವ ಏವಮಹೇಶ್ವರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 409..

ಸರ್ವಶ್ರುತಿಶ್ರುತೋ ನಿತ್ಯಃ ಉಗ್ರ ಏವ ಮಹೇಶ್ವರಃ .

ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 410..

ಪ್ರಾಗ್ವಿಶ್ವಾಧಿಕೋ ರುದ್ರೋ ವಿಶ್ವಂ ವಿಷ್ಣ್ವಾದಿಕಂ ಜಗತ್ .

ನ ರುದ್ರಾದಧಿಕಃ ಕೋಽಪಿ ತಸ್ಮಾತ್ಸ ಪರ ಉಚ್ಯತೇ .. 411..

ಯಃ ಸೋಮೋಽಜನಯದ್ವಿಷ್ಣುಂ ಸ ವಿಷ್ಣೋರಧಿಕಸ್ತತಃ .
ವಿಷ್ಣ್ವಾದಿಜನಕಃ ಸೋಮಃ ಸರ್ವದೇವಾಧಿಕೋ ಧ್ರುವಂ .. 412..

ಯೋ ವೈ ರುದ್ರಃ ಸ ಭಗವಾನನ್ಯೋ ನ ಭಗವಾಂಧ್ರುವಂ .

ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 413..

ಧ್ಯೇಯೋ ಮುಕ್ತ್ಯರ್ಥಿಭಿರ್ನಿತ್ಯಂ ಶಿವ ಏಕಃ ಶಿವಂಕರಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 414..

ನಿಧನೇತ್ಯಾದಿಭಿಃ ಕಾರ್ಯಂ ಶಿವಲಿಂಗಾರ್ಚನಂ ದ್ವಿಜೈಃ .
ಶಿವಲಿಂಗಸ್ವರೂಪೇಣಯತಸ್ತಿಷ್ಠತಿ ಶಂಕರಃ .. 415..
ಶಿವಸ್ಯೈವಾರ್ಚನಂ ಕಾರ್ಯಂ ಲಿಂಗರೂಪಸ್ಯ ವೈದಿಕೈಃ .
ಅನ್ಯಥಾ ನರಕಂ ಯಾಂತಿ ಸತ್ಯಮೇವೋಚ್ಯತೇ ಮಯಾ .. 416..

ಯೋ ವೈ ರುದ್ರಃ ಸ ಭಗವಾನ್ ಸ ವಿಶ್ವಾಧಿಕ ಉಚ್ಯತೇ .

ಮಹೇಶ್ವರಃ ಸ ಏವೇತಿ ಜ್ಞಾತ್ವಾ ಪೂಜ್ಯೋ ಮಹೇಶ್ವರಃ .. 417..
ಮಹೇಶ್ವರಮುಮಾಕಾಂತಮನನ್ಯಸದೃಶಂ ಪ್ರಭುಂ .

ಯೋಽನ್ಯತುಲ್ಯತಯಾ ವೇತ್ತಿ ಸ ಚಂಡಾಲ ಇತಿ ಸ್ಮೃತಃ .. 418..
ಈಶಾನಃ ಸರ್ವವಿದ್ಯಾನಾಮಿತ್ಯಾದ್ಯೈರ್ವಚನೈರ್ಮಯಾ .

ಧ್ಯೇಯಃ ಶಂಕರ ಏವೇತಿ ನಿಶ್ಚಿತಂ ಬಹುಧಾ ಪುರಾ .. 419..

.. ಇತಿ ಶಿವರಹಸ್ಯಾಂತರ್ಗತೇ ವೇದಪುರುಷಪ್ರೋಕ್ತಂ ಶಿವತತ್ತ್ವೋಪದೇಶಂ

